
黃媒「造神」爭食 黑暴爭呃「光環」

黃店屈「手足童工」偷錢施欺凌
逼供搞喊細路改稱「心理測試」被爆料後死撐私人恩怨

王松苗任中聯辦秘書長

黃店為掠水不擇手段，剝削童

工更係家常便飯。噚日就有網民

喺「連登」發帖，指土瓜灣黃店

「×砌」搵未成年「前線手足」

送外賣，唔只連最低工資都唔

畀，仲見人家貧，老屈人哋穿櫃

桶底，仲車佢上飛鵝山逼供，最

後搞喊「手足」被勸止，就改口

話係做「心理測試」，仲獨留手

足喺山上。有知名「黃人」就企

出嚟力證真有其事後，「×砌」

雖然承認同「手足」上過飛鵝

山，但就似想死撐係私人恩怨。

搞到網民都慨嘆：「所有自稱黃

店都食緊人血饅頭，目的都係為

錢……」

●香港文匯報記者 黃書蘭

=&�.6

事緣係着草海外嘅「手足」「資深fb鍵
盤戰士」噚日喺「連登」發帖話：

「土瓜灣有間黃店有兩個負責人，喺2020
年暑假利用個14歲嘅『前線手足』幫佢做
外賣仔（無保險無人工嗰隻），個手足每日
幫佢由夜晚9點送到凌晨2點半。係（喺）
（2020年）8月24號凌晨，兩個負責人車
個『手足』上飛鵝山，肥嘅負責人嚴刑逼供
個『手足』，屈個『手足』偷咗1/7至24/8
每日唔見一半營業額，先十幾萬，重（仲）
要話個『手足』因為屋企環境唔好要偷鋪

（舖）頭錢。好喇，個『手足』根本無做
過，俾佢哋逼到喊晒，跟住另一個負責人就
叫停。肥嘅負責人就扮晒嘢話係做心理測
試！嗰（位）『手足』就因為呢件事，令到
佢以後都唔相信黃店！」

黃人黎文浩證真有其事
攬炒派組織「維修香港」前會長黎文浩

發帖證明真有其事：「我黎文浩可以做
證， 而另外一個當晚有份去飛鵝山嘅員
工，我都會勸佢做證，當晚我喺佢哋樓下
聽住佢哋講話要去飛鵝山食糖水……最後
獨留『手足』在山上，幸獲有心司機免費
載該『手足』平安回家。」
惡行被揭，「×砌」就喺fb發帖叫苦主
「落鋪（舖）傾」，但冇就剝削童工作解
釋。
苦主「Carson Zhang」隨後就喺fb現身

解釋：「我對呢間黃店覺得可恥……我爸
爸就因為中風，就令到我屋企嘅經濟環境一
直都差。呢間黃店嘅員工就攞住呢一件事來
做原因，就話我偷錢，仲要當係（做）一個
『心理測試』。我先父係（喺）年初一已經
鶴駕（駕鶴）西遊……我喺屋企守緊孝，
完全冇辦法去當面對質。」

有網民盲撐黃店圍攻受害人
「Carson Zhang」挺身指證，卻換嚟唔

少盲撐「黃店」嘅「黃絲」圍攻。「Jona-
than Chow」嘲「手足」賣慘：「個post
不停拎老豆（竇）黎（嚟）打親情牌，證
據又無，WhatsApp紀（記）錄又無，似係

想做×人喎！」
「Kason Cheung」更話：「如果係真，
建議報警，出post係無用的。」 「Kumsy
Choi」就睇唔過眼：「永遠有啲人聽到黃
店俾人指責嘅時候第一句都係問：難食點
解你唔當場講？有問題你做乜唔報警？係
咪搞分化？永遠都係咁，我覺得叫人報警

嗰啲人更加有問題囉。」
「Intous」更直言：「其實間舖曲線認咗
有車人上飛鵝山，半夜車人上飛鵝山已經
唔合理啦？事主點解會跟佢哋上去就另一
回事。如果真係如黎文浩所講最後冇車返
事主走，咁已經夠×街啦！」
「土耳其的天空」亦力證間舖有問題：

「如果間野（嘢）真係做過呢啲事都唔×
出奇，土瓜灣既（嘅）人都知道間野
（嘢）得罪人多稱呼人少，以前仲係肥媽
個（嗰）陣就好地地，又夠『黃』，一轉
左（咗）手就夜晚好多mk古惑（仔）係
（喺）鋪（舖）面到（度）勁嘈……啲居
民見到都唔敢走過去個（嗰）邊。」

香港文匯報訊 據悉，王松苗已任中央人民政府駐香港特別行
政區聯絡辦公室秘書長，文宏武不再擔任中聯辦秘書長，另有任
用。
王松苗生於1968年，安徽岳西人，曾任最高人民檢察院計劃

財務裝備局局長、辦公廳主任兼新聞辦主任。2021年1月出任中
聯辦秘書長。

屬正常人事變動
中聯辦有關人士表示，相關人士職務調整，屬正常人事變動。

王松苗簡歷
男，漢族，1968年7月生，安徽岳西人。1990年7月參加工作。
華東政法學院法學專業畢業。
現任中央政府駐港聯絡辦秘書長。

1986年-1990年 華東政法學院法律系法學專業學習

1990年-1991年 最高人民檢察院幹部

1991年-2013年 最高人民檢察院檢察日報社編輯、評論部主任、副總編輯、總編輯

2013年-2016年 最高人民檢察院計劃財務裝備局局長

2016年-2020年 最高人民檢察院辦公廳主任兼新聞辦主任

2021年- 中央政府駐港聯絡辦秘書長

資料來源：中聯辦網站

香港文匯報訊（記者 鄭治祖、黃書
蘭）特區政府計劃將於今年成立公務員學
院。立法會公務員及資助機構員工事務委
員會昨日討論設立公務員學院的進展時，
公務員事務局局長聶德權表示，特區政府
會加強公務員國家事務及基本法培訓，新
入職公務員的培訓會加入有關香港國安法
的內容，課程目前不設考試，但完成課程
或會成為晉升條件。
聶德權在立法會一個委員會上指，公務
員學院今年成立，位於北角政府合署的臨
時院址改善工程亦預計今年內完成；至於
位於觀塘的長遠選址，預計明年會向財委
會申請撥款，最快2026年底完工。

完成課程或成晉升條件
他透露，特區政府將於新入職公務員的

培訓中，加入有關香港國安法的內容，課
程目前不設考試，不過，完成課程或會成
為晉升條件，「我們會用多管齊下的方
式，加強公務員國家事務及基本法培訓，
包括增加名額讓更多公務員到內地接受培
訓。在基本法課程中，加入有關香港國安
法的內容等。」
民建聯立法會議員蔣麗芸在會上表示，

公務員學院以公帑支出，規定公務員須接
受到海外考察，或參與有關培訓課程，合
格後才獲升職加薪，相信公務員會更積極
參與。聶德權回應說，「未來在某些領域上
可能需要有些要求，例如需要完成某幾項
課程，才會再考慮晉升或者做其他工作。」
聶德權昨日接受電台訪問時則表示，特區

政府上月已要求所有公務員宣誓或簽署聲
明，擁護基本法、效忠中國香港特區，目前
政策推行順利，並重申有關責任在公務員加
入政府便已肩負，現時是透過簽署聲明等方
式確認責任，相信絕大部分公務員都能接
納。若有公務員認為有困難，可能不符合作
為公務員團隊所需肩負責任及要求。
就有公務員涉嫌參與黑暴，他指，當局
一直嚴肅跟進在修例風波中，參與非法公
眾活動而被捕的公務員，並有28人仍在
接受調查或正進行訴訟程序，目前正被停
職接受相關紀律程序跟進，亦有部分公務
員在試用期內，因犯事、被捕或判罪而被
終止聘用。

先有黑暴、後
有疫情，令香港
的失業潮湧現，
有人喺財政緊絀
下 被 迫 露 宿 街
頭。不過，攬炒

派油尖旺區議員、民主黨曾自鳴近
日就利用議員身份向康文署施壓，
驅趕公園嘅露宿者，俾網民鬧爆做
法令無家者無處容身，鬧佢「做人
涼薄，是有報應的！」
曾自鳴此前喺facebook直播，話

油尖旺區埃華街公園有露宿者打邊
爐煮食，已向康文署投訴，嗰班露
宿者違反限聚令及造成衞生問題。
翌日，佢再發帖話：「我再次要求
油尖旺區副康樂事務經理加強跟

進，徹底改善相關情況，並要求今
天內有進一步回覆。今早，我收到
街坊告知，現場環境比起之前有所
改善，我亦到場視察，仍然有零聲
（星）物資存放，我會繼續要求康
文署認真處理。」
佢仲話：「我相信大家見到一班人

在公園上面嘅公眾位置公然打邊爐，
不論在衞生或者其他方面，亦不為理
想。難道大家可以接受如此情況？」
不過，有網民就話替露宿者擔憂。

「Wade Chan」問：「曾議員，我都想
問你禁（咁）樣趕走晒班露宿者，佢
哋可以去邊度瞓，之前就話可能有麥
當勞，而（）家都無埋，我想問聲，
距（佢）地（哋）可以去邊？」
「Happy Ha」就話：「先攪（搞）清

咩係露宿者先？無家者，應該在那
（哪）裏煮食？只係要唔在你區就可
以？」「Alan Lee」就覺得有人沒有
同理心：「希望你無得做區議員之後
加入露宿者行列！做人涼薄，是有報
應的！」

黃絲諷曾自打嘴巴
有黃絲就話曾自鳴自打嘴巴。

「Lo Chun」話：「口講唔信『港共』，
要『×警×全家』，但轉頭就遵從
『惡法』、支持『×警』執法……」
攬炒派組織「學生歷量」亦在fb
發帖話：「曾議員以簡單一句『衛
（衞）生問題』便要求康文署將公
園的露宿者趕走。區議員不為區內
弱勢發聲，更利用其身份向康文署
施壓，驅趕無家者，這就是『為民
請命』的『民主派』。」

●香港文匯報記者 黃書蘭

黃 媒 看 準 「 黃
絲」反智易呃，成
日亂咁「造神」，
真正嘅目的一係就
要搞眾籌掠水，一

係就出嚟搶政治資本，甚至兩者兼
之。由「獨人」馮達浚創辦嘅網媒
《加山傳播》日前就以「被國安看漏
眼的『危險人物』—莫熾韜：去澳洲
選國會議員」為題作專訪報道，吹捧
呢個無人識嘅、澳洲籍嘅莫熾韜
（Max）點樣喺澳洲做「香港的代言
人」。真係「多個人多雙筷」咁簡單
咩，家擺到明有人出嚟爭食，有自
稱「勇武」者就出嚟鬧爆《加山》亂
派「光環」：「唔會比（畀）依
（呢）啲人坐享其成！」
唔少攬炒派政客靠住同外國政客嘅合
照、食飯，以打國際線為名叫「手足」

課金。《加山》篇專訪就猛咁吹捧莫熾
韜，話佢係「澳港聯前發言人（但被澳
港聯割席），話曾經作為代表出席澳州
國會的聽證會，所以也算是鄺頌晴aka
娘娘、羅冠聰、張崑陽之輩了」、
「Max就是那個香港的代言人。」
該篇專訪仲話，莫熾韜曾獲邀出席

過澳洲搞嘅「聽證會」，然後再引用
佢話要參選澳洲議員：「聽證會實際
上就只係一場大型公關show、政黨角
力。」「既然要大費周張（章）一獲
國會議員芳心，就不如自己做國會議
員。」
不過，莫熾韜嘅自我吹噓就搞到唔

少自稱為「勇武」者睇唔過眼。自稱
係俾警方追剿嘅黑暴「屠龍小隊」隊
長Edward就係tg發文踢爆：「佢話被
澳港聯割席，但係Max從來唔係澳港
聯既（嘅）一分子。澳洲國會2020年

中邀請澳港聯出席一個有關Magnitsky
Act既（嘅）網上公聽會。澳港聯就邀
請Max一齊出席，佢從來冇成為過澳
港聯發言人，最多只係用一個澳洲籍
香港人身份發言……想問點解《加
山》會形容佢為『香港的代言
人』？」

「危險人物」？「手足」譏得個講字
針對《加山》形容莫熾韜係「危險

人物」，話佢參與過街頭所謂「勇武
抗爭」，Edward就話：「以我所知，
佢（莫熾韜）係（喺）Poly（理大）一
役之後先由澳洲返香港。但係咁，Poly
（理大一役）後因為×肺（新冠肺炎
疫情）同前線流失，街頭抗爭已經少
之有（又）少，唔通同流浮山啲刀手
一樣，得個講字？」
Edward之後仲明言：「唔該你唔好

將唔屬於你既（嘅）光環強加落自己
到（度），再去成就你既（嘅）野
心……唔係將你做過既（嘅）少少野
（嘢）無限放大，咁就扮得黎（嚟）
架（㗎）。」
唔少「手足」都鬧爆《加山》亂封

「勇武」。「影×Bot」喺tg群組「饅
頭channel」咁話：「《加山傳播》唔
好×以為寫個本人立場不代表本台立
場我就唔××埋你地（哋）呢班濕×
媒體，有一位人（仁）兄，佢係
（喺）澳洲想參選國會議員，並以香
港人作招徠！」「前年兩大戰爭後，
你先返黎（嚟）香港，你同我講你係
勇武，勇乜×野（嘢）武！」
「一秒醒神」就喺連登咁回應：
「dun make stupid people famous（勿
再吹捧傻仔），條友IG 200fol都冇！」

●香港文匯報記者 黃書蘭

攬炒區員趕絕露宿者 網民斥涼薄

●曾自鳴向
康文署投訴
指露宿者喺
公園煮食促
驅趕，結果
被網民鬧爆
「涼薄」。

fb截圖

●黎文浩發帖證實真有其事，仲曾參與對
質。 黎文浩fb截圖

◀受害人「Carson Zhang」指，「×砌」帶自
己上山審問。 「Carson Zhang」fb截圖

▲黃店「×砌」承認有車受害者上飛鵝山，
並改稱做「心理測試」。 「×砌」fb截圖


